
GOUVÈNÈ CUOMO ANONSE TOUT WOUT AK PON NAN MOHAWK VALLEY PRAL OUVRI POU 

SIKILASYON ASWÈ A 

 

Reparasyon apre Inondasyon yo Prèske Fini 

 

Gouvènè Andrew M. Cuomo te anonse jodi a gen yon pon ak de pòsyon wout nan Mohawk Valley k ap 

relouvri pou sikilasyon jodi a, sa k ap make finisyon tout reparasyon wout ak pon, jis yon ti kras plis pase 

yon mwa apre inondasyon devastatè te koze gwo dega nan rezo transpò a nan rejyon an. 

 

Route 80 nan Fort Plain, Konte Montgomery, pral ouvri pou sikilasyon nan fen jounen an, sa kap make 

reouvèti tout wout ak pon Mohawk Valley yo apre inondasyon devastatè mwa jen an te koze gwo 

tonton dega nan enfrastrikti transpò a. De wout – Route 51 ansanm ak Ilion Gorge la ak Route 171 sou 

Frankfort Gorge la, toulede nan Konte Herkimer – pral relouvri tou pou sikilasyon, men reparasyon pral 

kontinye pandan jounen nan kote sa yo. Route 168 nan Konte Herkimer, te ouvri anpati pou sikilasyon 

depi 17 jiyè pou te pèmèt sikilasyon altène sou yon sèl vwa. Tout travay sipoze fini nan fen mwa Dawout. 

 

“Depi lè inondasyon te fin devaste Mohawk Valley a, mwen te pwomèt Eta a tap la pou ede kominote 

viktim yo retabli epi tounen nan vi nòmal yo,” te deklare Gouvènè Cuomo. “Jodi a, rezo transpò nou an 

pa prezante ankenn danje ankò pou chofè machin epi deplasman restore atravè rejyon an, epitou nou 

prèske fin remete kominote sa yo sou pye.” 

 

Gwo lapli ak loraj pandan kèk jou te bay lavalas inondasyon nan dat 27 ak 28 jen atravè Mohawk Valley, 

espesyalman nan Konte Herkimer, Madison, Montgomery ak Oneida. Dlo inondasyon te pote ale wout 

epi koze gwo dega nan anpil pon.  

 

Nan moman inondasyon an te pi fò a, 26 wout ak pon te fèmen pou sikilasyon, san bliye fèmti pandan 

lontan sis wout ak twa pon akòz gwo dega. Pandan plizyè jou, 14 ekip evalyasyon degaj te travay pou 

evalye 760 segman otowout ak 253 pon pou fè enspeksyon pou domaj epi detèmine si wi ou non  yo pa 

te reprezante yon danje pou sikilasyon. Plis pase 300 ouvriye nan antretyen ak konstriksyon DOT atravè 

Eta New York te entèvni nan siklòn lan, ak 318 pyès ekipman. 

Manm Komisyon New York State Department of Transportation, Joan McDonald, te di konsa, “Mwen fyè 

anpil pou ekip anpwaye wout ak pon yo ki te vwayaje soti toupatou nan eta a eki te travay di pandan 

plizyè jou ansanm ak patenè nou yo nan domèn konstriksyon pou yo te restore eleman enpòtan nan 

enfrastrikti transpò nan Mohawk Valley. Mwen remèsye Gouvènè Cuomo pou lidèchip li pandan kriz la, 

poutèt li te òganize yon repons kowòdone ant ajans eta ak kominote lokal epi poutèt li te jwenn lajan 

pou retablisman.” 

 

Konstriksyon sou Route 80 te gen ladan reparasyon wout ak akòtman, reyablitasyon koudlo ak gwo 

travay nan pon ki ant Fort Plain ak Minden. Gwo afouyman tè te koze pavaj ki tou pre pon an to defòme, 

men pa te andomaje siman ouben fè fondasyon ak sipò pon an. Ekip yo te ranbleye, ranfòse bèj yo, 

retabli kanal koudlo yo epi te ranplase beton ak pavaj lan sou tou de vwa daksè sou pon an.  

 

Pòsyon nan Route 51 nan Ilion ak Route 171 nan Frankfort te nwaye anba dlo inondasyon. Travay gen 

ladan pavaj ak reparasyon akòtman ak reyablitasyon koudlo Tou de wout yo ouvri pou sikilasyon men 

reparasyon yo pral kontinye jiska fen mwa dawout.  

